
Izvod iz biltena dnevnih događaja za period od 27.2. do 3.3.2026. godine
03.03.2026.

U periodu od 27.2. do 3.3.2026. godine iz oblasti sprečavanja i otkrivanja kriminaliteta, na području Hercegovačko-
neretvanskog kantona registrovano je 25 prijava; na području Mostara 14, na području Konjica 6, na području Čapljine 2,
na području Jablanice 1, na području Stoca 1 i na području Prozor-Rame 1.    

Iz oblasti javnog reda i mira registrovano je 17 prekršaja; na području Mostara 9, na području Čapljine 3, na području
Konjica 3, na području Jablanice 1 i na području Čitluka 1.       

Iz oblasti bezbjednosti saobraćaja registrovane su 22 saobraćajne nezgode; na području Mostara 12, na području
Jablanice 4, na području Čapljine 2, na području Konjica 1, na području Prozor-Rame 1, na području Neuma 1 i na
području Stoca 1. Jedno je lice zadobilo teške tjelesne povrede, četiri lica povrede neutvrđenog stepena, jedno lice lake
tjelesne povrede.

Od evidentiranih događaja izdvajamo:

1.3.2026. godine, u 12,50 sati, Policijska stanica Jablanica zaprimila je prijavu od M.M. (1987), svećenika iz Konjica, da
je nepoznato lice iz vozila u pokretu upućivalo pogrdne i uvredljive riječi prema njemu i licu I.R. (1961) dok su se
kretali ulicom Pere Bilića u Jablanici. Brzom reakcijom policijskih službenika identifikovano je lice A.G. (1982) koje je
lišeno slobode. O događaju je obavješten dežurni tužilac, izvršen uviđaj.

1.3.2026. godine, u 21,20 sati, Policijska stanica Mostar Centar zaprimila je prijavu od H.T. (1966) da je u toku provala
u njegov ugostiteljski objekt u Mostaru. Izlaskom na lice mjesta utvrđeno je da je izvršena provala, te da je prijavitelj
upotrijebio vatreno oružje, ispalivši više hitaca u pravcu lica zatečenog u objektu, koje se potom udaljilo s mjesta
događaja. Izvršen je uviđaj, a o svemu upoznat nadležni tužilac.

1.3.2026. godine, oko 14,30 sati, dogodila se saobraćajna nezgoda u mjestu Vilinkosa – Čabulja, u kojoj je učestvovao
D.K. (2008) s motociklom Pit Bike Full cors. Upoznat tužilac, izvršen uviđaj, te preduzete sve potrebne mjere.

1.3.2026. godine, u 20,30 sati, dogodila se saobraćajna nezgoda na magistralnom putu M 6, u mjestu Bobanovo Selo
– Čapljina u kojoj je S.M. (1994) iz Šuškova naselja-Čapljina upravljajući vozilom marke VW Passat sletio s kolovoza.
Isti je zadobio povrede neutvrđenog stepena te je vozilom HP DZ Čapljina prevezen na CUM Mostar na dalje
pretrage. Prilikom nezgode oštećen je betonski stub od rasvjete pod električnim naponom koji je pao na magistralni
put M 6, te je saobraćaj na istom bio obustavljen od 20,30 do 22,00 sati. Upoznat nadležni tužilac, izvršen uviđaj, te
preduzete sve potrebne mjere.

